
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪২৮
সেক্সপিয়র।



রোমিওর হস্ত সংলগ্ন পাত্রে অবশিষ্ট কিছু বিষ আছে কি না দেখিতে লাগিলেন এবং স্বামির মুখে যদিস্যাৎ অবশেষে কিছু থাকে এই ভাবিয়া বদন চুম্বন ও অধর পান করিলেন, এই সময়ে কোলাহলকারি সেই সকল লোক অধিক নিকটবর্ত্তী হইল অতএব আর কাল বিলম্ব করিতে পারিলেন না আপনার গলে তীক্ষ্ণধার করবাল প্রহার করিয়া পতিপার্শ্বে পতিতা হইলেন।

 অনন্তর নগরের শান্তি রক্ষক সেই স্থানে আসিয়া উপস্থিত হইল। রোমিও সমাধি স্থানে আসিয়া কৌন্ত পেরিসের সহিত যৎকালে ঘোরতর রণ করেন সে সময় পেরিসের এক জন ভৃত্য দ্রুতগতি নগরে গিয়া ঐ ভয়ানক ব্যাপারের সংবাদ দেয় তাহাতেই নগর বাসি লোকেরা ভীত হইয়া কোলাহল আরম্ভ করে এবং বেরোনা নগরীর চতুদিক্স্থ সমস্ত রাজবর্ত্মে ভ্রমণ করত কেবল পেরিস, রোমিও, জুলিএত, এই বাক্য বারম্বার উচ্চ স্বরে উচ্চারণ করিতে ছিল। তাহাদের কোলাহলে মন্তেগ বংশাধ্যক্ষ এবং ক্যাপিউলেত দলপতির নিদ্রাভঙ্গ হইল। দেশাধিপতিও গাত্রোত্থান করিয়া শয্যা পরিত্যাগ পূর্ব্বক বাহিরে আসিলেন এবং ভৃত্যবর্গকে নগর মধ্যে কলরবের কারণ জিজ্ঞাসা করিলেন। লরেন্স প্রেতভূমি হইতে বহির্গত হইয়া ভয়ে কাঁপিতে২ যাইতেছিলেন শান্তিরক্ষকেরা তাঁহাকে দেখিতে পাইল এবং সন্দেহ করিয়া বল পূর্ব্বক ধৃত করিয়া রাখিল। ক্যাপিউলেত দিগের শ্মশান ভূমিতে লোকারণ্য হওয়াতে দেশাধিপতি স্বয়ং আগমন করিলেন এবং ঐ সমস্ত অদ্ভুত ঘটনার বিষয় লরেন্সকে জিজ্ঞাসা করিলেন।

 এক্ষণে লরেন্স জনতা সন্নিধানে মন্তের্গ এবং ক্যাপিউলেত দুই পরিবারের অধিপতিদ্বয় সমক্ষে আদ্যোপান্ত সমস্ত বৃত্তান্ত অবিকল কহিতে আরম্ভ করিলেন। পরস্পর বিদ্বেষি দুই বংশের তনয় তনয়া যে প্রকার প্রণয় পাশে বদ্ধ হয়

		 এই পাতা শেষ সম্পাদিত হয়েছে ১০:০৬টার সময়, ৯ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

